
GOUVÈNÈ CUOMO SIYEN LWA POU KENBE ÈD LEKÓL NAN SARANAC 

 
Distri Lekòl Santral Saranac pral resevwa èd konplè eta, byenke yo te gen mwens 
jou lekòl akoz yo tap chèche de prizonye ki te sove nan etablisman prizon nan 

Clinton 
 
 
Gouvènè Andrew M. Cuomo jodia te siyen lejislasyon ki pral asire ke Distri Lekòl 
Santral Saranac resevwa èd konplè eta pou ane lekòl 2014-2015, byenke yo pat fin 
konplete tout 180 jou obligatwa lekòl la. Lekòl la kalifye pou yon egzansyon akoz 
sikonstans ekstraòdinè yo, kote yo te fè fas a fèmti enprevi akoz rechèch de prizonye ki 
te sove nan Etablisman Prizon Clinton nan Dannemora. 
 
“Otorite Saranac yo te pran bon desizyon nan non sekirite e san se pat fòt yo, 
finansman yo te a risk,” te deklare Gouvènè Cuomo. “Lejislasyon sa a korije sitiyasyon 
malere sa a epi asire ke distri a ansanm avèk elèv li yo pa peye pri aksyon de kriminèl 
sa yo.”  
 
Daprè lalwa, distri lekòl yo gen obligasyon pou yo an sesyon pou omwen 180 jou nan 
fason pou yo resevwa atribisyon konplè èd eta, e pou chak jou ke yo manke, yo pèdi 
yon ti pati. Komisyonè Edikasyon an otorize pou l siprime defisi nan sèten sikonstans 
limite, men nan ka sa a Distri Lekòl Santral Saranac pa tap kalifye dapre lwa aktyèl la. 
 
Daprè pwojè lwa sa a (S.5938 / A.8221) otorize Komisyonè Edikasyon an pou akòde 
yon egzansyon pou asire ke ni distri a oswa elèv yo pa penalize. 
 
Senatè Betty Little te deklare, “Evazyon de prizonye yo nan prizon Clinton te deranje 
anpil pou rezidan North Country yo. Anyen pat pi enpòtan pase sekirite piblik e fèmti 
lekòl se te pi bon desizyon pou elèv ansanm avèk pwofesè yo. Nouvo lwa sa a asire ke 
kontribyab distri a ansanm avèk kominote lekòl la pa afekte avèk pèt èd lekòl la. Mwen 
remèsye kòlèg mwen yo ansanm avèk Gouvènè Cuomo paske yo te sipòte mezi itili sa 
a.” 
 
Manm Asanble Janet L. Duprey te deklare, “Mwen kontan paske Gouvènè a te siyen 
lejislasyon enpòtan sa a pou bay èd konplè eta nan Distri Lekòl Santral Saranac byenke 
lekòl la pa reponn a obligasyon 180 jou lekòl la. Mwen remèsye Gouvènè a paske li te 

rekonèt ke fèmti lekòl la te nesesè akoz danje yo ki gen rapò avèk de prizonye yo ki te 
sove. Pwojè sa a pral bay finansman pou asire ke kontribyab distri lekòl yo pa penalize.” 

